
du muesch mi nid go rette
äs isch scho längschtens alles gseid
muesch für mich kei gäld verwette
& zum gäh bini nümm bereit

s’isch alles so lang guet gsi
solang du alls vo mier hesch gha
doch sit du gnueg vo mier hesch
lahsch du mich eifach hie im räge schtah

s’cha nid si, dass du vergässe hesch
was mier zwe abgmacht hend
s’cha nid si, dass du nümm weisch
was du versproche hesch
s’cha nid si, dass dier das gliich isch
was mier üs gschwore hend
s’cha nid si – nei, das glaub ich nid

so mängisch simmer gfloge
ab & zue uf d’schnorre gheit
doch ich ha dich nie betroge
& nid erscht sit du näb mer liisch

ich mag nümm länger warte
bis du dier ändlich sicher bisch
setz nid alles uf ei charte
mier schpiled solang bis es fertig isch

S’CHA NID SI


